
3. 4. Kap.
683
Ebræalaǯaidi.






gidda loap ragjai mi bisovaǯǯan adnep.

15 Go celkkujuvvu: odna bæive, jos su jena di gullabættet, de allet din vaimoidædek buoššed, nuftgo moare aige dakkujuvui;

16 Gæk legje dalle si, guđek jena gulle, ja almaken moaratatte su? æigo buokak, guđek Ægyptenest vuolggam legje Moses boft?

17 Mutto gæi ala moaratattujuvui son njællja loǥe jaǥe? Igo sin ala, guđek suddodegje, gæi rubmašak mæccai gačče?

18 Ja gæi ditti vuornoi son, atte æi sisamannat si galggam su vuoiŋadussi, æreb go sin ditti, guđek æppeoskolaǯak legje?

19 Mi dast oaidnep, atte æi si vuoiŋadussi mattam bæssat æppeosko ditti.



4. Kapittal.




1 Barggop mi damditti, go loppadussa ain mist læ su vuoiŋadussi bæssat, ječaidæmek varotet, amas orrot, atte guttege dist baccemen læ.

2 Dastgo maida migjidi loppadussa sarneduvvum læ, nuftgo doidi; mutto sadne, maid dok gulle, i vækketam sin, go dat osskoi ofti oftstattujuvvum i læm sin sist, guđek dam gulle.

3 Dastgo mi vuoiŋadussi sisa mannap, mi, guđek osskop, dam mield, maid son læ cælkkam: nuft vurdnum mon moarestam: duođai, æi si oaǯo muo vuoiŋadussi sisamannat; go mailme sivnedubme ollašuvvum læi.

4 Dastgo nuft son muttom baikest læ cælkkam čiečad bæive harrai: ja Ibmel vuoiŋadi čiečad

